
GOUVÈNÈ CUOMO BAY ESPLIKASYON SOU REYALIZASYON SESYON LEJISLATIF 2013 YO POU UPSTATE 

NEW YORK NAN PURCHASE 

 

Gouvènè a Diskite sou Ajanda pou Remanbre Ekonomi  Upstate New York 

 

Gouvènè Andrew M. Cuomo te esplike jodi a gwo reyalizasyon pou Upstate New York ki te vote nan 

Asanble Lejislatif Eta a nan dènye jou sesyon lejislatif la nan Westchester nan SUNY Purchase. Apati 

pwogram Start-Up NY novatè a, yon plan pou pote destinasyon touristik ak jwèt kazino, ak etablisman 

yon Konsèy Restriktirasyon Finansye pou ede gouvenman lokal ki gen difikilte fiskal, kominote nan tout 

Upstate jwenn gwo benefis nan lwa ki vote nan fen sesyon ane sa. 

 

“Se te youn nan sesyon lejislatif pi pwodiktif nan listwa kominote nan Upstate New York,” te deklare 

Gouvènè Cuomo. “Sou de dènye ane ki sot pase yo, nou chanje modèl devlopman ekonomik soti nan 

yon modèl Albany-anwo-anba nan yon ajanda djòb ki konstwi sou yon modèl anba-anwo. Ane sa, nou 

pase nan yon vitès siperyè ak efò sa yo. Depi  nan diminisyon taks klas mwayèn nan pi ba nivo yo nan 

swasantan rive nan lansman inisyativ transfè teknoloji ak envestisman nan edikasyon siperyè, se deja 

yon ane reyisit pou devlopman ekonomik Upstate. Nou te fini sesyon ane sa non pa ak youn, men ak twa 

inisyativ enpòtan, pou lanse ekonomi a – Start-Up NY pou kreye kominote san taks pou atire nouvo 

biznis, yon plan pou etabli kat destinasyon jwèt touristik, ak yon Konsèy Restriktirasyon pou ede lokalite 

ki gen pwoblèm jere finans yo. Pandan plizyè ane, Albany pa te bay Upstate New York atansyon li 

merite, men ak reyalizasyon sesyon lejislatif sa yo, pa gen manti nan sa, jou sa yo fini epi depase.” 

 

Lidè Konferans Demokratik Sena a Andrea Stewart-Cousins te di konsa, “Grasa diminisyon taks pou klas 

mwayèn lan ak biznis yo, ak tou ogmantasyon envestisman nan Konsèy Devlopman Ekonomik Rejyonal 

la, Gouvènè Cuomo te montre li konprann fòmil kwasans ekonomik la. Sesyon lejislatif sa abouti nan 

inisyativ esansyèl ki pral stimile devlopman ekonomik nan Westchester ak nan tout eta New York la 

jeneralman. Gouvènè Cuomo ak kolèg mwen yo nan lejislati a te fè anpil pwogrè pou konstwi yon New 

York ki vreman louvri pou biznis.” 

 

Manm Asanble David Buchwald te di konsa, “Sesyon lejislatif sa te wè vòt anpil inisyativ enpòtan ki pral 

nan benefis  Konte Westchester. Inisyativ Start-Up NY Gouvènè a kreye yon klima komèsyal konpetitif ki 

te manke nan New York pandan twò lontan, epi refòm abitraj obligatwa li a pral ede garanti minisipalite 

k ap goumen pap antere anba kou retrèt yo jis pa ka peye Sa fè plezi pou wè Albany ap travay ansanm 

pou yo jwenn yon pi bon klima komèsyal anba lidèchip Gouvènè Cuomo, epi mwen espere espri 

koperasyon sa pral kontinye nan ane k ap vini yo.” 

 

Dr. Marsha Gordon, Prezidan ak Direktè Egzekitif Business Council Westchester epi manm Mid-Hudson 

Regional Economic Development Council te di konsa, “Gouvènè Cuomo ofri yon nouvo apwòch odasye 

pou atire envestisman prive nan kominote atravè eta Eta New York. Start-Up NY se yon pwogram k ap 

chanje règ jwèt la ki pral rale nouvo biznis epi ankouraje kolaborasyon enpòtan ant prensipal enstitisyon 

SUNY eta yo ak sektè prive eta a. Kreyasyon kominote san taks toutotou kolèj ak inivèsite nou yo se yon 

pa estraòdinè ki pral pote èd enòm pou devlopman ekonomik rejyon nou an.” 

 

Thomas J. Schwarz, Prezidan Purchase College, SUNY te di konsa, “Nou kontan anpil pou nou travay ak 

Gouvènè Cuomo ak kominote komèsyal la sou lwa pwogresif sa pou kontinye rekonstwi New York ak 

Westchester. Gouvènè Cuomo ak Asanble Lejislatif reouvri NY pou biznis. Purchase College, SUNY onore 

pou l se kote pwojè lwa Gouvènè a siyen.” 

 

Steve Acquario, Direktè Asosyasyon Konte Eta New York te di konsa, “Regle konfli travay ki enplike ajan 

polis ak ponpye ka reprezante yon pwosedi sansib anpil lè n konsidere sèvis enpòtan ajan sa yo ap bay. 

Ekilibre fon pwòp kontribiyab ak enkyetid anpwaye se yon pwosedi difisil. Jan Gouvènè Cuomo te 

pwopoze li a, refòm abitraj yo pou pèsonèl sivil pral amelyore pwosedi a epi ede minisipalite kontinye 

pwoteje sekirite piblik la pandan y ap ekilibre enterè kontribiyab yo. Lwa sa ap espire nan twazan, sa ki 

pral pèmèt pati konsènen yo ak Gouvènè a evalye bezwen pou gen plis chanjman. Mwen felisite 

Gouvènè a, lejislati a, ak òganizasyon lapolis ak ponpye dèske yo te travay ansanm pou manda sa k ap 

pote sekou pou kontribiyab lokal Eta New York.” 

 

Peter A. Baynes, Direktè Egzekitif Konferans Majistra Eta New York te di konsa, “Depi 1974, manda ki 

koute chè a yo rele abitraj obligatwa – ki te tou dabò adopte kòm yon esperyans dezan men yo te 

konsidere kòm yon “vach sakre” depi lè sa – pa te konsidere ditou kapasite fiskal kontribiyab pou yo 

peye epi te gonfle nan yon mannyè abitrè kou kontra lapolis ak ponpye nan chak rejyon eta a.. Grasa 

lidèchip Gouvènè Cuomo, pou premye fwa inegalite sa pral kòmanse chanje lè abit, nan pi fò ka yo, pral 

blije bay kapasite pou kontribiyab peye pi gwo konsiderasyon, epi konsidere tou kontrent fiskal 

plafonman 2 pousan yo.  Majistra rekòmande Gouvènè a ak Asanble Lejislatif Eta a pou yo reyalize 

premye nan anpil pa enpòtan pou yo rive jwenn èd nan manda eta.” 

 

Majistra Yonkers Mike Spano te di konsa, “Vil New York te motè kwasans ekonomik eta nou an pandan 

lontan, men jounen jodi a eta nou yo nan yon enpas nan zafè fiskal. Mwen felisite Gouvènè Cuomo pou 

apwòch pwoaktif li nan mennen nou sou wout stabilite a. Akò sa bay zouti pou gouvenman lokal pi byen 

abòde pwoblèm finansye striktirèl minisipalite yo genyen, ak konsiderasyon sou kapasite kontribiyab yo 

pou yo peye abitraj obligatwa, ki se yon eleman enpotan lwa sa. Vil nou yo te ede konstwi eta nou an 

yon fwa anvan epi mwen rete kwè grasa patenarya san rete nou ak Gouvènè a, lidè Asanble lejislatif Eta 

a ak lidè travay nou yo, vil nou yo pral reprezante motè ki dèyè kwasans li yon lòt fwa ankò.” 

Prezidan ak Direktè Rockland Business Association Al Samuels te di konsa, "Rockland Business 

Association an fyè pou l note sipò solid pou inisyativ Start-UP NY Gouvènè Cuomo te prezante a epi 

Asanble Lejislatif la te adopte a. Nou kwè pwogram sa ofri okazyon enòm pou pouse wòl sistèm 

estraòdinè SUNY an nan efò nou yo pou devlope New York plis kòm kote ki koni pou apwòch kreyatif li 

nan devlopman ekonomik. Nou te deja travay ak patenè nou yo nan devlopman ekonomik lokal ak 

Rockland Community College pou atire yon konpayi manifakti wot teknoloji nan kanpis kolèj la. Epitou, 

genyen lòt okazyon n ap chèche nan domèn byosyans ak manifakti avanse. Pwogram sa ofri nou yon 

okazyon pou kreye nouvo djòb, chèche staj pou etidyan nou yo epi stimile nouvo pwojè devlopman 

ekonomik." 

 

Start-Up NY  

Start-Up NY vin chanje jwèt la yon mannyè novatè ki mete New York nan premye pozisyon pou djòb ak 

envestisman sektè prive. Pwogram sa pral pèmèt nouvo ak ansyen biznis pran avantaj tout sa Eta New 

York gen pou l ofri san yo pa gen pou yo peye taks sou vant, sou pwopriyete ak taks komèsyal - okenn 

taks, pwen final. Anplis, anpwaye konpayi sa yo pa pral gen pou peye taks sou salè yo pandan dizan. 

Patenarya ak sistèm edikasyon SUNY nivo mondyal New York ak tou kolèj ak inivèsite prive ki chwazi yo 

pral ofri etidyan nou yo plis opòtinite pou chèche travay nan domèn etid yo. Non sèlman biznis pral 

chèche rete epi fleri nan Upstate New York, men diplome nou pral fè menm bagay la tou.  

Lè li mete fokis la sou kreyasyon kominote san taks ki baze toutotou prensipal sistèm edikasyon siperyè 

eta a, Gouvènè a ap aliyen ekonomi Upstate ki gen pwoblèm ak yon anviwonman konpetitif anpil, ki pral 

garanti bisniz ap vini epi rete nan Upstate New York.  

 

Pou jwenn plis enfòmasyon sou Start-Up NY, klike isit la. 

Lwa sou Devlopman Ekonomik Jwèt Upstate NY la (Upstate NY Gaming Economic Development Act ) 

Stimilasyon ekonomi an atravè Upstate New York egzije gwo devlopman motè komèsyal lokal. Lwa sou 

Devlopman Ekonomik Jwèt Upstate NY la bay apwobasyon lejislati a pou konstwi kat destinasyon jwèt 

touristik nan Upstate New York. Adisyon destinasyon touristik kalib mondyal pral prezante sektè touris k 

ap devlope, kreye djobs, epi stimile ekonomi lokal. Chak ane New York te resèt ki ale nan eta vwazen ki 

gen jwèt legalize, men dapre plan Gouvènè a sous revni an pral rete nan kominote Upstate ki se plas li. 

Gouvènè Cuomo te regle tou konfli ki te genyen pandan lontan ak Oneida, St. Regis Mohawk, ak Seneca 

Indian Nations, li garanti gouvenman lokal resevwa pwofi sou taks ki pou yo nan men kazino Endyen yo. 

 

Adisyon kat destinasyon jwèt touristik nivo mondyal yo pral ogmante kantite depans nan sektè touris la 

nan tout ekonomi rejyonal Upstate New York. Lwa sou Devlopman Ekonomik Jwèt Upstate NY la pral 

elimine yon tandans resèt jwèt ki prale deyò depi plizyè dizèn lane epi garanti kominote lokal resevwa 

benefis yo merite. 

Pou jwenn plis enfòmasyon sou Lwa sou Devlopman Ekonomik Jwèt Upstate la, klike isit la.  

 

Vil ki Gen Difikilte 

 

Minisipalite Upstate New York gen pwoblèm ak diminisyon popilasyon ak valè pwopriyete pandan plizyè 

ane. Ogmantasyon kou retrèt vin mete sou difikilte yo, epi desizyon bijetè difisil sa yo souvan mete lidè 

lokal yo nan yon pozisyon pou yo koupe sèvis ak djòb. Pou rezoud pwoblèm sa yo Gouvènè Cuomo te 

kreye Konsèy Restriktirasyon Finansye, ki pral mache ansanm ak otorite lokal pou devlope strateji 

spesifik pou chak ka pou tabli yon kad fiskal solid pou yo fonksyone. Lwa sou abitraj obligatwa New York 

te bezwen refòm anpil pandan plizyè jenerasyon. Gouvènè Cuomo mete fen nan tradisyon Albany an 

pou l pa gade abitraj obliwagwa grasa etablisman yon nouvo nòm “kapasite pou peye” panèl abitraj dwe 

konsidere pou 70% desizyon sou kontra – ki gen ladan yon mannyè espesyal konsiderayon egzijans 

plafonman taks fonsye 2% eta a. 

 

Siksè ekonomi Upstate la chita sou fòs ekonomi nou yo. Pou premye fwa depi plizyè ane, New York 

genyen yon Gouvènè ka p pran mezi radikal pou ede vil k ap goumen epi remete ekonomi an sou yon 

baz solid. Ak kreyasyon Konsèy Restriktirasyon Finansye a ak aplikasyon refòm abitraj obligatwa yo, 

Gouvènè Cuomo ap garanti gouvènman lokal nan Upstate New York gen kapasite pou yo  soti nan 

resesyon aktyèl  fiskal yo epi fokis pito sou amelyorasyon sèvis ak kalite lavi. 

 

Pou jwenn plis enfòmasyon sou inisyativ Gouvènè a pou ede vil ki gen difikilte, klike isit la.  

 

Reyalizasyon fen sesyon an chita sou inisyativ ki nan bidjè 2013-14 la ki pral ede devlope ekonomi 

Upstate la:  

 

Diminisyon Taks pou Fanmi Klas Mwayèn yo: Pou rekonèt kontribiyab New York yo t ap peye twòp taks 

pandan twò lontan, Bidjè a gen ladan $1,23 milya dola nan nouvo diminisyon taks pou fanmi klas 

mwayèn yo sou twazan.  Fanmi ki gen revni ant $40.000 dola ak $300.000 dola ap kalifye pou resevwa 

yon nouvo kredi fiskal $350 pou timoun chak ane pandan twazan, apati ane 2014. 

 

Rediksyon Taks pou Ti Biznis yo: Pou bay soulajman fiskal pou biznis k ap kreye djòb nan New York, 

Bidjè a gen ladan prèske $800 milyon dola nan sou soulajman fiskal pou biznis New York sou twazan. 

Avèk soulajman fiskal sa a, Bidjè a rekonèt rediksyon taks yo voye yon mesaj pozitif pou sektè prive a 

pou fè yo konnen New York louvri pou biznis epi l ap ede chanje repitasyon New York ki la depi lontan 

kòm kapital fiskal nasyon an. Kredi Taks pou Anbochaj: Pou ede sòlda New York ki retounen yo ak jèn 

moun yo jwenn travay, Bidjè a gen ladan yon kredi fiskal pèmanan pou anbochaj Veteran yo, ak kredi 

fiskal pou biznis ki anboche jèn moun yo. 

 

Investisman nan Ekonomi Fiti a: Bidjè a bay premye finansman pou lanse pwogram Innovation Hot 

Spots la ki pral kreye ouben deziyen dis enkibatè inovasyon teknoloji avanse nan kote ki afilye ak 

enstitisyon edikasyon siperyè pou ankouraje devlopman sektè prive. Anplis, yon fon Innovation Venture 

Capital Fund  $50 milyon dola bay finansman endispansab epi byen bonè pou ankouraje fòmasyon ak 

devlopman nouvo biznis nan Eta New York, epi fasilite tranzisyon soti nan ide ak rechèk pou rive nan 

pwodui vandab. 

 

Avantaj sou Siksè Konsèy Rejyonal yo: Bidjè a gen ladan yon twazyèm seri Konsèy Devlopman Ekonomik 

Rejyonal ki gen ladan $150 milyon dola nan nouvo finansman ak $70 milyon dola nan kredi fiskal. 

 

Kanpis SUNY ak CUNY Alatèt Kreyasyon Djòb Sektè Prive a: Bidjè a gen ladan $55 milyon pou yon 

twazyèm seri pwogram SUNY 2020 ak $55 milyon pou lanse pwogram CUNY 2020 pou bay sibvansyon 

konpetitif pou pwojè ki konekte devlopman ekonomik ak ekselans akademik. 

### 

